სსიპ-სოხუმის სახელმწიფო უნივერსიტეტი
აკადემიური საბჭო
18.01.2021
დ ა დ გ ე ნ ი ლ ე ბ ა  № 05/01-668
სსიპ-სოხუმის სახელმწიფო უნივერსიტეტში 2020-2021 სასწავლო წლის გაზაფხულის სემესტრში სტატუსშეჩერებული სტუდენტების აღდგენისა და შიდა მობილობის შესახებ

,,უმაღლესი განათლების შესახებ“ საქართველოს კანონის 21-ე მუხლის პირველი პუნქტის ,,ს“ ქვეპუნქტის, ,,სსიპ-სოხუმის სახელმწიფო უნივერსიტეტის წესდების“ მე-8 მუხლის პირველი პუნქტის ,,უ“ ქვეპუნქტის და სსუ-ის სასწავლო პროცესის მართვის დეპარტამენტის უფროსის მოხსენებითი ბარათის საფუძველზე
აკადემიურმა საბჭომ დაადგინა:
1. სსიპ-სოხუმის სახელმწიფო უნივერსიტეტში 2020-2021 სასწავლო წლის გაზაფხულის სემესტრში სტატუსშეჩერებული სტუდენტების აღდგენისა და შიდა მობილობის მსურველთა განაცხადებების მიღება განხორციელდეს 2021 წლის 25 იანვრიდან 2021 წლის 20 თებერვლის ჩათვლით, ყოველდღე 10.00 საათიდან 1700 საათამდე (შაბათ-კვირის გარდა), სოხუმის სახელმწიფო უნივერსიტეტში შესაბამის ფაკულტეტებზე (მისამართები იხილეთ ვე-გვერდზე:  www.sou.edu.ge );
1. სტუდენტების აღდგენის/შიდა მობილობით ჩარიცხვის შესახებ ბრძანება გამოიცეს არა უგვიანეს 2021 წლის 1 მარტისა;
1. აღდგენის/შიდა მობილობით ჩარიცხვის შემთხვევაში სტუდენტი ვალდებულია გააფორმოს ხელშეკრულება უნივერსიტეტთან და სემესტრული გადასახადის ფარგლებში გაიაროს ადმინისტრაციული რეგისტრაცია 2021 წლის 21 თებერვლის ჩათვლით;
1. ფაკულტეტების დეკანებმა უზრუნველყონ მოტივირებული დასკვნების მომზადება სტუდენტების მიერ გავლილი უმაღლესის სასწავლო კურსების ცნობის შესახებ და წარმოადგინონ სასწავლო პროცესის მართვის დეპარტამენტში 2021 წლის 23 თებერვლის ჩათვლით;
1. დადგენილების შესრულების კონტროლი დაევალოს სასწავლო პროცესის მართვის დეპარტამენტს;
1. დადგენილების ყველასათვის ხელმისაწვდომ ადგილას განთავსება დაევალოს სსუ-ის კანცელარიას;
1. დადგენილების სსუ-ის ოფიციალურ ვებ-გვერდზე განთავსება დაევალოს სსუ-ის საზოგადოებასთან ურთიერთობის სამსახურს;
1. დადგენილება ძალაში შედის გამოქვეყნებისთანავე;
1. [bookmark: _GoBack]დადგენილება შეიძლება გასაჩივრდეს გამოქვეყნებიდან 1 თვის ვადაში, თბილისის საქალაქო. სასამართლოში ან სოხუმისა და გაგრა-გუდაუთის რაიონულ სასამართლოში (მის.: ქ. თბილისი, დავით აღმაშენებლის ხეივანი, მე-12 კმ. N6).
აკადემიური საბჭოს თავმჯდომარე,              
რექტორი, პროფესორი                                                                                      ზურაბ ხონელიძე

